2025eko azaroaren 3a
Unibertsitateko, Berrikuntzako eta Eraldaketa Digitaleko kontseilariaren erantzuna

Unión del Pueblo Navarro (UPN) talde parlamentarioari atxikitako foru parlamentari Cristina López Mañero andreak idatziz erantzuteko galdera egin du Building and Architecture Institute-k eman beharreko titulu propioari buruz (PES-11-25/00331). Hona hemen Nafarroako Gobernuko Unibertsitateko, Berrikuntzako eta Eraldaketa Digitaleko kontseilariaren erantzuna: 
BAI titulu berekiari buruzko informazio guztia herritarren ikusgai dago BAI Institutuaren web-orriaren bitartez: (https://bai-institute.com/).
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2025eko urriaren 14an
Unibertsitateko, Berrikuntzako eta Eraldaketa Digitaleko kontseilaria: Juan Luis García Martín
Unibertsitateko, Berrikuntzako eta Eraldaketa Digitaleko kontseilariaren erantzun osagarria
Unión del Pueblo Navarro talde parlamentarioari atxikitako Cristina López Mañero foru parlamentariak idatziz erantzuteko galdera egin zuen Building and Architecture Institutek emanen duen berezko tituluari buruz (PES-11-25/00331). Nafarroako Gobernuko Unibertsitateko, Berrikuntzako eta Eraldaketa Digitaleko kontseilariak, galdera horren errekerimenduari dagokionez, honako hau adierazi du: 
Momentuz, webgunean agertzen denaren arabera, matrikulatzeko epea zabalik dago. Horrenbestez, ez dago jakiterik zenbat pertsona matrikulatu diren graduondokoan. 
Webguneko informazioaren pantaila-irudia atxiki dut hemen:

Matricula abierta para el curso 2025-26. Para mds informacion: programabai@bai-institute.es




Nolanahi ere, BAI fundaziora eramaten duen esteka bat ageri da ere; izan ere, haiei dagokie matrikulatzeko prozesua.
Eskolak hasteko egunari dagokionez, eskura dagoen informazioaren arabera, gutxienez lehen urtean BAI graduondokoa Leiren emanen da. Horren berri ematen duen webgunearen pantaila-irudia atxiki dut. (https://bai-institute.com/articulos/el-primer-ano-del-posgrado-bai-se-impartira-en-el-monasterio-de-leyre)
Aurkeztuko diren moduluei dagokienez, webgunearen arabera, «graduondokoa lau lauhilekotan emanen da (bi ikasturte oso), lau prestakuntza-modulutan eta zeharkako laborategi batean banatuta».
Hau da, webgunean adierazten denez, lehen ikasturtean lehen bi moduluak emanen dira.
Gainera, informazio hori guztia deskripzio-memorian azalduta dago (Parlamentuari ere igorri zitzaion). Webgunean deskargatzen ahal da.
Bestalde, Nafarroak zentroari emandako finantzaketa pabiloiak birgaitu eta egokitzeko da, bai eta funtzionaltasunari laguntzeko ere, zehazki, 300.000 euro (urtean), haren kanpo-proiekziorako diren jarduerekin lotutako gastuetarako, arlo hauetan:
– prestakuntza
– ikerketa eta transferentzia teknologikoa
– proiektu pilotuak garatzea
Hori jakinarazten dut, Nafarroako Parlamentuko Erregelamenduaren 215. artikuluan xedatutakoa betez.
Iruñean, 2025eko urriaren 31n

